
دیمانە: كارزان كانەبی
فۆتۆ: ئیبراهیم یەشار

سومەییە قادر:
یاریزانی گۆڕەپان و مەیدانی 
یانەی پێشمەرگەی سلێمانی:

سەركەوتنەكانم
بۆ پاڵپشتیی 

خێزانەكەم دەگەڕێنمەوە

تیپی گۆڕەپان و مەیدانی یانەی پێشمەرگەی 
سلێمانی یەكێكە لەو تیپانەی كە خاوەن كۆمەڵێك یاریزانی 

بەتوانایە لەســەر ئاســتی كوردســتان و عێراق، زۆربەی یاریزانەكانیشــی لە یارییە جیاوازەكاندا لە ریزی 
هەڵبژاردەی عێراق یاری دەكەن و ململانێی یانە گەورەكانی عێراق دەكەن، یەكێك لە یاریزانە بەتواناكانی 
یانەكــە )ســومەییە قــادر(ە كــە لەگــەڵ یانەكــەی خاوەنی چەندین ئەنجامی شایســتەیە لەســەر ئاســتی 
كوردستان و عێراق، ناوبراو لەدایكبووی ساڵی 1998ی شاری سلێمانییە و پێشتر بۆ یانەكانی سیروانی 
نوێ و هەولێر یاری كردووە، لە یاریی تۆپی پێ بۆ هەریەك لە یانەكانی ســەورە و بیلادی و ســیروانی 
شــارەزوور و هەڵبژاردەی ســلێمانی و هەڵبژاردەی عێراق یاری كردووە، ئێمەش چەند پرســیاریكمان لەسەر 

ژیانی وەرزشیی لێ كرد، ئەویش بەمشێوەیە وەڵامی پرسیارەكانی گۆڤاری گوڵانی دایەوە.

* لـــە نێـــوان ئـــەم هەمـــوو یارییـــەدا چـــۆن بـــوو بـــە 
ــت؟ ــنا بوویـ ــدان ئاشـ ــان و مەیـ ــی گۆڕەپـ یاریـ

- هـــەر لـــە منداڵییـــەوە حـــەزم لـــە وەرزش بـــووە، 
بەتایبەتـــی یاریـــی تۆپـــی پـــێ، كـــە منـــداڵ بـــووم 
ـــان  ـــی كۆڵانەكەم ـــم و كوڕان ـــەردەوام لەگـــەڵ براكان ب
یاریـــی تۆپـــی پێـــم دەكـــرد، رۆژ لـــە دوای رۆژ حـــەز 
و خولیـــای وەرزش لـــە رۆحمـــدا گەشـــەی دەكـــرد، 
دواتریـــش توانـــای جەســـتەییم تاقیكرایـــەوە و لـــە 
یاریـــی گۆڕەپـــان و مەیـــدان توانیـــم خـــۆم بدۆزمـــەوە 

ــرد. ــییەوە كـ ــە یانەیەكـــی وەرزشـ ــم بـ و پەیوەندیـ
* وەك كچـــە وەرزشـــكارێك هەســـت ناكـــەی یارییەكـــی 

قورســـت هەڵبژاردووە؟
یارییەكـــی  مەیـــدان  و  گۆڕەپـــان  بەدڵنیاییـــەوە   -
لـــە زۆربـــەی یارییەكانـــی  قورســـە و دەتوانـــم بڵێـــم 
بـــەڵام  دەوێـــت،  زیاتـــری  ماندووبوونـــی  دیكـــە 
ــەر و  ــۆزیی راهێنـ ــە و دڵسـ ــۆ یارییەكـ ــتیم بـ خۆشەویسـ
هـــاوڕێ وەرزشـــوانەكانم وای كـــردووە كـــە هەســـت بـــە 
قورســـاییەكە نەكـــەم، بێگومـــان هەمـــوو یارییەكیـــش 
قورســـە و ماندووبوونـــی دەوێـــت، بـــەڵام ئـــەوەی وادەكات 
خۆشەویســـتیی  بكەیـــن،  بیـــر  لـــە  ماندووبوونـــەكان 
خـــودی كەســـەكەیە بـــۆ ئـــەو یارییـــەی هەڵیبـــژاردووە. 
ـــان  ـــە شـــێوەیەكی گشـــتی ئاســـتی یاریـــی گۆڕەپ * ب

ـــە كوردســـتان چـــۆن دەبینـــی؟ ـــدان ل و مەی
لـــە  مەیـــدان  و  گۆڕەپـــان  یاریـــی  بەداخـــەوە   -
كوردســـتان زۆر پشـــتگوێ خـــراوە، ئێمـــە تەنیـــا دوو 
یانەمـــان هەیـــە كـــە یاریـــی گۆڕەپـــان و مەیدانـــی 
ــلێمانی و  لەخـــۆ گرتبێـــت، ئەوانیـــش پێشـــمەرگەی سـ
ســـیروانی نوێـــن، بەهـــۆی ئـــەوەی كـــە لـــە كوردســـتان 
ركابەرییەكـــە بەتەنیـــا لـــە نێـــوان دوو یانەیـــە، بۆیـــە 
ـــۆ  ـــتان ب ـــی كوردس ـــی یانەكان ـــاڵانێكی زۆرە پاڵەوانێت س
گۆڕەپـــان و مەیـــدان ئەنجـــام نـــەدراوە، بەشـــداریكردنی 
ئـــەو دوو یانەیـــەش تەنیـــا لـــە پاڵەوانێتـــی یانەكانـــی 
ـــە  عێراقـــە كـــە خۆشـــبەختانە ســـاڵانێكی زۆرە توانیومان

ببینـــە پاڵەوانـــی یانەكانـــی عێـــراق.
* بۆ ئەم یارییە چی بكرێت باشە؟

- لـــە ســـەر ئاســـتی كوردســـتان گرنگیـــی زیاتـــر بـــە 
كردنـــەوەی پاڵەوانێتـــی بدرێـــت، یاریـــگای تایبـــەت بـــەم 

ـــەوە. ـــەش بكرێت یاریی
ــە  ــە پێتوایـ ــەم یارییـ ــكارەكانی ئـ ــە وەرزشـ * بـــۆ كچـ

دەبێـــت چـــی بكرێـــت؟
- لەلایـــەن یانـــەكان و بەرپرســـانی وەرزشـــییەوە 
پشـــتگیری زیاتـــر بكرێـــن و زیاتـــر گرنگـــی 
بـــە تواناكانیـــان بدرێـــت، بـــۆ 

ـــن ئاســـت و ئەنجامـــی گـــەورە  ـــەوەی ئەوانیـــش بتوان ئ
ــن. ــت بهێنـ بەدەسـ

* وەكو وەرزشكارێك هیوا و ئاواتت چییە؟
- دەمـــەوێ ببمـــە یاریزانێكـــی بەتوانـــا بـــۆ ئـــەوی 
ـــی تیپێكـــی كچـــان  ـــم راهێنەرایەت ـــوودا بتوان ـــە داهات ل
بكـــەم و ئەنجامـــی بـــاش بـــۆ شـــارەكەم بەدەســـت 

بهێنـــم.
هەڵبـــژاردەكان  یانـــەو  لەگـــەڵ  ئەنجامەكانـــت   *

تائێســـتا چـــۆن بـــووە؟
- لـــە قوتابخانـــە یـــاری تێنـــس و تۆپـــی دەســـت 
و تۆپـــی پێـــم كـــردووە و پلـــەی یەكـــەم و دووەمـــم 
ـــە  ـــم ل ـــی پێ ـــی تۆپ ـــا یاریزان ـــاوە، هەروەه بەدەســـت هێن
هەڵبـــژاردەی عێـــراق و لـــە ســـاڵی 2015 لەگـــەڵ 
لـــە وڵاتـــی قەتـــەر بەشـــداریی  ئـــەو هەڵبژاردەیـــە 
ـــەوەش لەســـەر ئاســـتی  ـــرد، جگـــە ل ـــان ك پاڵەوانێتیەكم
هـــەردوو یارییەكـــە )گۆڕەپـــان و مەیـــدان و تۆپـــی پـــێ 
( بـــۆ چەنـــد یانەیەكـــی كوردســـتان و عێـــراق یاریـــم 

ــردووە. كـ
 * وەرزش و خوێنـــدن لـــە یـــەك كاتـــدا گرفتـــت بـــۆ 

دروســـت نـــاكات؟
- بـــە دڵنیاییـــەوە قورســـە لـــە یـــەك كاتـــدا هـــەم 
بخوێنیـــت و هـــەم یـــاری بكەیـــت، بـــەڵام تـــا ئـــەم كاتـــە 
توانیومـــە كات بـــۆ هـــەردوو بوارەكـــە دابیـــن بكـــەم 
و ســـوپاس بـــۆ خـــوا ســـەرەڕای هەندێـــك ئاســـتەنگ 
توانیومـــە هـــەم لـــە خوێندنەكـــەم و هـــەم لـــە یارییەكـــەم 

ســـەركەوتوو بـــم.
ـــووە  ـــەك نەب ـــچ رێگریی ـــەوە هی ـــەن خێزانەكەت * لەلای
لـــە وەرزشـــكردنت، ئایـــا وەكـــو پێویســـت پشـــتگیریت 

دەكـــەن؟
خـــوای گـــەورە  لـــە دوای  وتوومـــە  - هەمیشـــە 
خێزانەكـــەم گەورەتریـــن پاڵپشـــتم بـــوون لـــە وەرزشـــكردن، 
مـــن بەهـــۆی هانـــدان و ستایشـــی ئـــەوان بـــەم رۆژە 
گەیشـــتوم و هەمـــوو ئەنجـــام و سەركەوتنەكانیشـــم 
دەگەڕێنمـــەوە بـــۆ پاڵپشـــتیی خێزانەكـــەم، بەتایبـــەت 
ـــەردەم  ـــە ب دایكـــم كـــە هیـــچ كات رێگـــری نەكـــردووە ل

ئارەزووەكانـــم و هەمـــوو كات سوپاســـگوزاریم.
* لەكۆتاییدا چ شتێكت ماوە بیڵێی؟

- دەستخۆشـــی لـــە گۆڤارەكەتـــان دەكـــەم كـــە بـــەردەوام 
هـــاوكاری وەرزشـــوانانن لـــە ناســـاندنی تواناكانیـــان بـــە 
كەســـانیتر، هیـــوای ســـەركەوتن و بەردەوامیتـــان بـــۆ 
دەخـــوازم، نموونەتـــان زۆر بێـــت، سوپاســـی هەمـــوو ئـــەو 
ـــوون  ـــن ب ـــەردەوام پاڵپشـــتی م ـــە ب ـــەم ك ـــانەش دەك كەس
ـــۆ بەرەوپێشـــچوونم، سوپاســـی خێزانەكـــەم دەكـــەم كـــە  ب

هەمـــووكات هـــۆكاری ســـەركەوتنەكانم بـــوون.

مۆرینهۆ باسی چۆنییەتی 
راگرتنی میسی دەکات

هیگواین لە جەماوەری 
چێڵسی نیگەرانە

ـــه ی  ـــی یان ـــن، هێرشـــبه ری ئه رژه نتین ـــۆ هیگوای گۆنزال
ـــی  ـــۆڕی ئ ـــۆ ت ـــه  لێدوانێكـــدا ب ـــزی، ل چێڵســـی ئینگلی
ئێـــس پـــی ئێنـــی به ریتانـــی، رایگه یانـــد لـــه  له نـــده ن 
ناوێـــرێ لـــه  ماڵـــی خـــۆی ده ربچێـــت لـــه  ترســـی 

جه مـــاوه ری چێڵســـی.
یوڤانتوســـی  یانـــه ی  یاریزانـــی  كـــه   هیگوایـــن، 
ئیتاڵییـــه  و ئێســـتا به شـــێوه ی خواســـتن یـــاری بـــۆ 
چێڵســـی ده كات، بـــاس لـــه  بارودۆخـــی خراپـــی 
ــی  ــه  ترسـ ــت: لـ ــده ن ده كات و ده ڵێـ ــه  له نـ ــۆی لـ خـ
ـــه وه  ده ربچـــم،  ـــه  ماڵ ـــرم ل ـــی چێڵســـی ناوێ هانده ران
ئه وه نـــده ی قســـه ی خـــراپ و ناشـــیرینم پێده ڵێـــن.
یاریزانـــی ئه رژه نتینـــی، هه روه هـــا گوتـــی: لـــه  
ماڵـــه وه  ده رناچـــم، ده رگای ماڵه كـــه م داده خـــه م، 
نازانـــم بۆچـــی به مشـــێوه یه  مامه ڵـــه م له گـــه ڵ 
ده كـــه ن، خـــۆ كه ســـم نه كوشـــتووه ، زۆر كـــه س هـــه ن 

كاری زۆر خراپیـــان كـــردووه و بـــه  ئـــاره زووی 
خۆیـــان ده گه ڕێـــن و كه ســـیش هیچیـــان 

ـــت. پێناڵێ

پوروگالـــی  راهێنـــه ری  مۆرینهـــۆی  خـــۆزێ 
ــاركای  ــەری مـ ــه  ماڵپـ ــه  لـ ــرۆڤه كاری، كـ ــی شـ بابه تێكـ
ئیســـپانیا بڵاوکـــردەوە لەســـەر بۆچوونـــی خـــۆی لـــه  

مێســـی. لیۆنێـــل  راگرتنـــی  شـــێوازی  بـــاره ی 
خـــۆزێ مۆرینهـــۆ پێشـــتر له گـــه ڵ یانه كانـــی ئەنتـــه ر 
ــی  ــل مێسـ ــه ڕووی لیۆنێـ ــد رووبـ ــال مه دریـ ــلان و ریـ میـ

بۆتـــه وه ، له مباره یـــه وه  ده ڵێـــت: راگرتنـــی مێســـی 
كارێكـــی ئاســـان نییـــه ، تـــۆ ناتوانێـــت 

چاودێـــری  یاریزانێـــك  ته نیـــا  بـــه  
مێســـی بكه یـــت و رایبگریـــت.

ـــه ی قۆناخـــی پێشـــكۆتایی  ـــۆ یارییه ك ب
خولـــی یانـــە پاڵەوانەکانـــی ئەوروپـــا لـــە 

نێـــوان هـــەردوو یانـــەی لیڤه رپـــوول 
و بەرشـــلۆنە، مۆرینهـــۆ پێشـــنیاز بـــۆ 
یانـــه   راهێنـــه ری  كڵـــۆپ  یۆرگـــن 

ئینگلیزییه كـــه  ده كات پێویســـته  مێســـی بخاتـــه  
قه فـــه س. نێـــو 

مێســـی  كۆنترۆڵكردنـــی  ده ڵێـــت:  مۆرینهـــۆ 
زه حمه تـــه ، ناكرێـــت پلانـــی تـــاك بـــه  تـــاك له گـــه ڵ 
بـــه   تـــۆ  مێســـی په یـــڕه و بكه یـــت، چونكـــه  ئه گـــه ر 
ـــه  ئه ســـتۆ  ـــی مێســـی ل ـــی راگرتن ـــت ئه رك ـــا بته وێ ته نی
كارێكـــی  بۆیـــه   تـــۆ مردوویـــت،  ئـــه وا  بگریـــت 
به رامبـــه ر  بته وێـــت  ئه گـــه ر  خۆكووژییـــه  
جێبه جـــێ  تـــاك  بـــه   تـــاك  پلانـــی  مێســـی 
بكه یـــت، چونكـــه  هـــه ر یاریزانێـــك بـــه  ته نیـــا 
بیه وێـــت به ره نـــگاری مێســـی بێتـــه وه ، ئـــه وا 
تۆپـــی  شـــوێنه دا زۆرتریـــن  لـــه و  مێســـی 

ده ســـتده كه وێت.
ئه گـــه ر  كلـــۆپ  ده شـــڵێت:  مۆرینهـــۆ 
مه ترســـییه كانی  لـــه   خـــۆی  بیه وێـــت 
مێســـی  ده بێـــت  به دووربخـــات،  مێســـی 
یاریـــزان  بـــه   و  قه فه ســـێك  نێـــو  بخاتـــه  

بـــدات. ده ورەی 
لـــه   بەرشـــلۆنە،  كاپتنـــی  لیۆنێـــل مێســـی 
ـــۆ  ـــردووه  ب ـــه ركردایه تی یانه کـــەی ك ـــتادا س ئێس
ـــه  قۆناخـــی پێـــش كۆتایـــی خولـــی  گه یشـــتن ب
یانەکانـــی ئەوروپـــا، مێســـی بـــه  10 گـــۆڵ 
پاڵه وانێتییه كـــه ی  گۆڵكارانـــی  پێشـــه نگی 
گرتـــووه ، لـــه  دواییـــن یاریـــش لـــه  كامـــپ نـــوو 
بـــه  تۆماركردنـــی دوو گـــۆڵ هیوایه كانـــی 

مانچســـته ر یۆنایتـــد لـــه  گۆڕنـــا.

گۆڵپارێزێک دەبێتە 
قوربانی زێدان

به  گوێره ی سه رچاوه یه كی راگه یاندنی ئیتاڵیا، كریستیانۆ 
پاڵەوانەکانی  یانە  خولی  له  ده ستدانی  به هۆی  رۆناڵدۆ 
داوای  بۆیه   بووه ،  نائومێد  یوڤێنتۆس  یانه ی  له   ئەوروپا 
كردووه   داهاتوو  وه رزی  بۆ  نوێ  ئه ستێره ی  گواستنه وه ی 
و له م پێناوه شدا 7 یاریزانی بۆ ئالێگری راهێنه ر پێشنیاز 

كردووه .
ناوی  ئیتاڵیا،  سپۆرتی  دیللۆ  لاگازێتا  رۆژنامه ی 
بڵاو  رۆناڵدۆی  كریستیانۆ  داخوازییه كانی  لیستی 
كردووە، كه  پێكهاتوون له  )مانۆلاس یاریزانی یۆنانی 

مه درید،  ریال   یاریزانی  ئیسكۆ  رۆما،  یانه ی 
یاریزانی  ڤارانی  رافایل  به رازیلی،  مارسێلۆی 
ئه ستێره ی  كییزای  فریدریكۆ  مه درید،  ریال 
ندومبیلی  تانگۆی  فیۆرێنتینا،  یانه ی 

ئه ستێره ی یانه ی لیۆنی فره نسا(.
داخوازییه كانی  لیستی  نێو  له  
فیلیكسی  جواو  ناوی  كریستیانۆ، 
پورتوگالی تێدایه ، كه  به  جێگرەوەی 

ئاستێكی  و  ناسراوه   كریستیانۆ 
پێشكه ش ده كات و له  لایه ن یانه ی مانچسته ر 

سیتی هه وڵی زۆری بۆ ده درێت.

رۆناڵدۆ داوای ٧ یاریزانی 
لە یۆڤانتوس کردووە

بـــه  گوێـــره ی ســـه رچاوه یه كی راگه یاندنـــی ئیســـپانیا، 
ریـــال مه دریـــد بیـــر لـــه  فرۆشـــتنی تیبـــۆ كۆرتـــوای 
گۆڵپارێـــز ده كاتـــه وه  و به رده وامـــی بـــه  كایلـــۆر ناڤـــاس 

ده دات وه كـــو گۆڵپارێـــزی ســـه ره كی.
ـــه وه   ـــۆ ئ ـــاژه ی ب ـــای ئیســـپانی، ئام ـــه ی لابرێت رۆژنام
ــۆ  ــه وه  بـ ــه كلا كردۆتـ ــۆی یـ ــدان خـ ــن زێـ ــردووه  زینه دیـ كـ
بـــه   پشـــت  ســـه ره كی  به شـــێوه یه كی  داهاتـــوو  وه رزی 
ــتێت  ــاس ده به سـ ــۆر ناڤـ ــته ریكی كایلـ ــزی كۆسـ گۆڵپارێـ
ــراوه كان. و كۆرتـــواش ده خاتـــه  لیســـتی یاریزانـــه  فرۆشـ

 26 ته مـــه ن  به لژیكـــی  گۆڵپارێـــزی  كۆرتـــوای 
ســـاڵ، لـــه  هاوینـــی 2018 لـــه  یانـــه ی چێڵســـی بـــه  
به هـــای 31 ملیـــۆن پاوه نـــد روویكـــرده  ریـــال مه دریـــد 
ــت. ــەواو دەبێـ ــی 2024 تـ ــه  هاوینـ ــته كه ی لـ و گرێبه سـ
كۆرتـــوا لـــه  ســـه رجه م پاڵه وانێتییـــه كان به شـــداری لـــه  
32 یـــاری كـــردووه  و 42 گۆڵـــی لێكـــراوه ، ئه مـــه ش 
و  لێكه وتۆتـــه وه   ناڕه زایـــی  و  خراپـــه   ریكۆردێكـــی 
ئه ركـــی  بـــۆ  زێدانیـــش  زینه دیـــن  هاتنـــی  له گـــه ڵ 
ــراوه . راهێنه رایه تـــی ریـــال مه دریـــد كۆرتـــوا په راوێـــز خـ

تیپـــی تۆپـــی پێـــی فوتســـاڵی كچانـــی یانـــەی 
لـــە  جیـــاواز  تیپێكـــی  بـــە  ئەمســـاڵیش  چۆمـــان 
یارییەكانـــی خولـــی فوتســـاڵی نایابـــی یانەكانـــی 
لـــە  یانەیـــە  ئـــەم  كـــردووە،  بەشـــداریی  كوردســـتان 
بـــەرز  ئاســـتێكی  خـــاوەن  رابـــردوو  یارییەكانـــی 
كـــە  لەوەیـــە  چاویـــان  یانەكـــەش  كچانـــی  بـــووە، 
باشـــتر  ئەنجامـــی  داهاتـــوو  یارییەكانـــی  لـــە 
تۆماربكـــەن، لـــەم بارەشـــەوە مـــەزن محەممـــەد 
بـــۆ  چۆمـــان  فوتســـاڵی  تیپـــی  راهێنـــەری 

ی  ر ڤـــا گوتـــی: گۆ گـــوڵان 
»ئەمســـاڵیش بـــۆ ئـــەوە 
بەشـــداربووین كـــە لـــە 
خولـــی نایـــاب بمێنینـــەوە، 
ـــاری  چونكـــە یانەكەمـــان ب
تیپێـــك  لاوازە،  زۆر  دارایـــی 
تیپـــی  لەگـــەڵ  جیـــاوازە  بێـــت زۆر  قەزایـــەك  لـــە 
پارێـــزگاكان، بـــەڵام لـــە چـــاو ئـــەو بـــارە داراییـــە 
خراپـــەی كـــە هەمانـــە، هێشـــتا ئاســـتمان زۆر باشـــە، 
هەرچەنـــدە لـــەم خولـــە بڕیـــار درابـــوو هـــەر یانەیـــەك 
دوو یاریزانـــی دەرەوە بهێنێــــت، بـــەڵام ئێمـــە وەكـــو 
یانـــەی چۆمـــان نەماتوانـــی هیـــچ یاریزانێكـــی دەرەوە 
بهێنیـــن، لـــە قۆناخـــی یەكـــەم تەنیـــا یاریزانێكـــی 
بیانـــی دەرەوەی عێراقمـــان هێنـــا، ئەویـــش بـــۆ قۆناخـــی 
دووەم جێیهێشـــتین، بـــەڵام بـــە هـــۆی ئـــەوەی كـــە 
ـــان  ـــووە، لەگـــەڵ یانەكەم ـــم هەب ـــی باش ـــۆم ئەزموون خ
ـــان و  ـــی یاریزان ـــە هیمەت ـــە خولەكـــە ب ـــن ل هـــەوڵ دەدەی
ـــتر  ـــان باش ـــە ئەنجامەكانم ـــی یانەك ـــتەی كارگێڕی دەس
بێـــت.« لەبـــارەی گرفتەكانیـــش مـــەزن گوتـــی: »بـــۆ 
ــە كـــۆی  ــە، لـ ــان نییـ ــقكردن هیـــچ یاریگایەكمـ مەشـ
ئەنجامدانـــی شـــەش یـــاری لـــە قۆناخـــی یەكـــەم 
یاریـــگای چیمەنـــی  هەمـــوو مەشـــقەكانم لەســـەر 
ــوە،  ــان نەبینیـ ــداوە، هیـــچ هۆڵێكمـ ــتكرد ئەنجامـ دەسـ
زۆر سوپاســـی بەڕێوەبـــەری پەیمانـــگای پایتەختـــی 
ناحكومـــی دەكـــەم كـــە هاوكارمـــان بـــوون، لـــە رووی 
نییـــە،  مووچـــەی  یاریزانێكمـــان  هیـــچ  داراییـــەوە 
لەگـــەڵ ئەوەشـــدا چونكـــە وەرزشـــمان خـــۆش دەوێ و 
ـــك  ـــە بەردەوامبیـــن و هەمـــوو هەوڵێ ـــەك خێزانیـــن بۆی ی
دەدەیـــن، بـــۆ ئـــەوەی بگەینـــە چوارگۆشـــەی زێڕیـــن و 

ئەنجامـــی باشـــتر بەدەســـت بهێنیـــن.

فوتساڵی چۆمان چاوی
لە مانەوەیە

ئازاد هەمزە ئامادەیە 
بۆ بەشداریكردن لە 

پاڵەوانێتییە جیهانییەكان

جەرجیس رەشید چاوی
لە رێكۆردی تازەیە

خاوەنــی  و  شــناولێدان  یاریزانــی  رەشــید  جەرجیــس 
ــۆ  ــە ب ــە ئامادەكاریدای ــی ئێســتا ل دوو ریكــۆردی جیهان
ــە ســەر ئاســتی  ــە پاڵەوانێتییەكــی جیهانیــدا ل ــەوەی ل ئ
گینــس لــە ووڵاتــی ئەڵمانیــا بەشــداری بــكات، بــۆ 
ئــەوەی ریكــۆردی تــازە بشــكێنێت، جەرجیــس دەیەوێــت 
بــۆ شــكاندنی ریكــۆردی نــوێ لــە پاڵەوانێتییەكانــی 
جیهانــی جارێكــی دیكــە چانســی خــۆی تاقیبكاتــەوە، 
لــەم بارەشــەوە بــۆ گۆڤــاری گــوڵان گوتــی: »وەكــو 
عێــراق  هەمــوو  بــۆ  گــەورەم  ســوپرایزی  پاڵەوانێــك 
ــو ئێســتا هیــچ  ــە تاك ــك بكــەم ك ــت كارێ ــە، دەمەوێ هەی
جیهانیــی  ریكــۆردی  نەدابێــت،  ئەنجامــی  كەســێك 
گینــس لەســەر نــاوی خــۆم تۆماربكــەم، لــە مانگــی 
پێنجــی ئەمســاڵ لــە دوای مانگــی رەمــەزان بەشــداری 
یاریــی  لــە  هــەر  جــارەش  ئــەم  دەكــەم،  كێبڕكێیــەك 
شــناولێدان بەشــداری دەكــەم، كــە 50 ســاڵە هیــچ كــەس 
ــە  نەیتوانیــوە ئــەو ریكــۆردە بشــكێنێت، مــن دەمەوێــت ل
ــتا  ــدەم، هەش ــناو لێب ــەزار ش ــدا ه ــاوەی بیســت خولەك م
ــە یــەك خولەكــدا لێبــدەم و بیســت كیلــۆ لەســەر  شــناو ل
ــو  ــارەی پشــتیوانی كردنیشــی وەك ــە ب ــم« ل پشــتم دابنێ
حەلبوســی  »محەممــەد  گوتــی:  كــورد  یاریزانێكــی 
دەكات  هاوكاریــم  عێــراق  پەرلەمانــی  ســەرۆكی 
دەمــەوێ ریكــۆردی Kingpushups لــە مێــژوودا 
ــاوی خــۆم تۆماربكــەم« هەروەهــا گوتیشــی:  لەســەر ن
»حكومەتــی فیدڕاڵــی بەڵێنــی هــاوكاری كردنــی پــێ 
ــم ئەنجامێكــی دڵخۆشــكەر  ــەوەم بتوان ــوای ئ داوم، بەهی

مــاوەی  لــە  هەمــزە  ئــازاد  ئــەوەی  دوای 
رابــردوو توانــی لــە پاڵەوانێتــی جیهانــی نوفیــس 
لــە یــاری لەشــجوانی كــە لــە ووڵاتــی دانیمــارك 
ئەنجامــدرا، پلــەی یەكــەم لــە كێشــی 100كگــم 
لــە ئامادەكاریــی  بهێنێــت، ئێســتاش  بەدەســت 
بەردەوامدایــە بــۆ ئــەوەی لــە پاڵەوانێتیەكانــی 
ئاســتی  لەســەر  گەورەتــر  ئەنجامــی  داهاتــوو 
جیهــان بەدەســت بهێنێــت، لــەم بارەشــەوە ئــازاد 
قــەزای  لــە  لەشــجوانی  پاڵەوانــی  هەمــزە 
ــە  ــی« ل ــاری گــوڵان گوت ــۆ گۆڤ ــات ب خەب
ئــەوەی  بــۆ  بەردەوامــم،  ئامادەكارییەكانــم 
بتوانــم جوانــی و ئاســتی خــۆم بپارێــزم بــۆ 
پاڵەوانێتیەكانــی  لــە  كردنــم  بەشــداری 

داهاتــوو«.
لەگــەڵ   : گوتیشــی 
ئەحمــەد  راهێنەرەكــەم 
هێڵــم  ســەر  لــە  ئەحمــەد 
بــۆ ئــەوەی بەشــداری لــە 
پاڵەوانێتیەكــی جیهانی 
چاویشــم  بكــەم، 
ریكۆردێكــی  لەوەیــە 
تــازە  جیهانیــی 
ئێســتاش  بشــكێنم، 
چاوەڕوانیــی  لــە 

راهێنەرەكەمــم بــۆ ئــەوەی 
پاڵەوانێتیــە  لــە  یەكێــك  نــاوی 

جیهانییەكانــم بــۆ بنێرێــت، بۆ بەشــداری 
زیاتــر  ئامادەكاریــی  منیــش  كــردن، 
دەكــەم بــۆ ئــەوەی بــۆ گەشــت كردنــم 
بــە شــێوەیەكی تــەواو ئامــادە بــم«، 
ئــازاد هەمــزە نەیشــاردەوەكە بــۆ 
ــی  ســەرجەم بەشــداری كردنەكان
پێویســتی  پاڵەوانێتیــەكان  لــە 
هەیــە،  داراییــش  توانــای  بــە 
ــێوە  ــترین ش ــە باش ــەوەی ب ــۆ ئ ب
ئامادەكاریــی پێویســت بــكات، 
گوتیشــی: »چــاوم لەوەیــە دڵــی 
خۆشــبكەم  هاندەرانــم  ســەرجەم 
گــەورە  ئەنجامــی  بتوانــم  و 

تۆماربكــەم.

